	Bátasmiðurinn

Ég negli og saga
og smíða mér bát
og síðan á sjóinn
ég sigli með gát.

Og báturinn vaggar
og veltist um sæ;
ég fjörugum fiskum
með færinu næ.


-------------////------------
Upp á grænum... 

Upp á grænum, grænum, himinháum hól

sá ég hérahjónin ganga.

Hann með trommu,

bomm, bomm, bomm-ba-romm, ba-romm,

hún með fiðlu sér við vanga.

Þá læddist að þeim góður (ljótur) byssukarl,

sem miðaði í hvelli.

En hann hitti bara trommuna sem small

og þau hlupu og héldu velli!

-------------////------------
Óskasteinar
Fann ég á fjalli fallega steina

Faldi þá alla vildi þeim leyna

Huldi þar í helliskúta heillasteina

Alla mína unaðslegu óskasteina.

Langt er nú síðan leit ég þá steina

Lengur ei man ég óskina neina

Er þeir skyldu uppfylla um ævidaga

Ekki frá því skýrir þessi litla saga.

Gersemar mínar græt ég ei lengur

Geti þær fundið telpa eða drengur

Silfurskæra kristalla með grænu og gráu

Gullna roðasteina rennda fjólubláu.

-------------////------------

Töllalagið
Hérna koma nokkur risa tröll HÓ HÓ

Þau öskra svo það bergmálar í fjöll HÓ HÓ

Þau þramma yfir þúfurnar 

svo fljúga burtu dúfurnar

Á bakvið ský er sólin hlý í leyni
Hún skín á tröll svo verða þau að steini !

-------------////------------

Við klöppum öll í einu

Við klöppum öll í einu, 

Við klöppum öll í einu, 
við klöppum öll í einu, 
við klöppum öll í einu, 
það líkar okkur vel!
(stöppum, hoppum, grátum, hlæjum, blikkum, smellum osfr)  


-------------////------------

Dúkkan hennar Dóru

Dúkkan hennar Dóru var með sótt, sótt, sótt.
Hún hringdi og sagði lækni að koma fljótt, fljótt, fljótt.Læknirinn kom með sína tösku og sinn hatt,
hann bankaði á hurðina rattatattatatt.

Hann skoðaði dúkkuna og hristi sinn haus.
Hún strax skal í rúmið og ekkert raus.
Hann skrifaði á miða hvaða lyf hún skildi fá.
Ég kem aftur á morgun ef hún er enn veik þá
-------------////------------

Dvel ég í draumahöll

Dvel ég í draumahöll 
og dagana lofa

litlar mýs um löndin öll
liggja nú og sofa
Sígur ró á djúp og dal
dýr til hvílu ganga
einnig sofna skolli skal
með skottið undir vanga.

	Fimm litlir apar sátu uppi’ í tré

Fimm litlir apar sátu uppi’ í tré,
þeir voru’ að stríða krókódíl:
,,Þú nærð ekki mér!”
Þá kom hann herra Krókódíll
hægt og rólega og ... amm!

Fjórir litlir apar ...
Þrír litlir apar ...
Tveir litlir apar ...
Einn lítill api ...


-------------////------------

Kalli litli könguló
Kalli litli könguló klifraði’ upp á vegg
svo kom rigning og Kalli litli féll.
Upp kom sólin og þerraði hans kropp,
þá gat Kalli könguló klifrað upp á topp.


-------------////------------
Nammilagið
Ef regnið væri úr bleiku bangsagúmmí
rosalegt fjör væri þá
ég halla mér aftur rek tunguna út.
e- ee-e-ee-e-ee-e-e-.(með tunguna úti)
rosalegt fjör væri þá.
Ef snjórinn væri úr sykurpúð og poppi,
rosalegt fjör væri þá.
ég halla mér aftur rek tunguna út.
e-ee-e-ee-e-ee-e-e-.(með tunguna úti)
rosalegt fjör væri þá.
Ef sólin væri á bragðið eins og sleikjó
rosalegt fjör væri þá.
ég halla mér aftur rek tunguna út.
e-ee-e-ee-e-ee-e-e-.(með tunguna úti)
rosalegt fjör væri þá.
-------------////------------

Upp á fjall
Upp, upp, upp á fjall,
upp á fjallsins brún.
Niður, niður, niður, niður
alveg niður’ á tún.

-------------////------------

Dvel ég í draumahöll

Dvel ég í draumahöll
og dagana lofa
litlar mýs um löndin öll
liggja nú og sofa
Sígur ró á djúp og dal
dýr til hvílu ganga
einnig sofna skolli skal
með skottið undir vanga.
-------------////------------

Á íslensku má alltaf finna svar

Á íslensku má alltaf finna svar

og orða stórt og smátt sem er og var,

og hún á orð sem geyma gleði´ og sorg,

um gamalt líf og nýtt í sveit og borg.

Á vörum okkar verður tungan þjál,

þar vex og grær og dafnar okkar mál.

Að gæta hennar gildir hér og nú,

það gerir enginn nema ég og þú.

-------------////------------

Húsið og ég

Húsið er að gráta 
alveg eins og ég, aaa..
það eru tár á rúðunni, 
sem leka svo niður veggina.

Gæsin flýgur á rúðunni,
eða er hún að fljúga á auganu á mér
ætli húsið gæti látið sig dreyma,
ætli það fái martraðir

Hárið á mér er ljóst, þakið á húsinu er grænt
ég Íslendingur, það, Grænlendingur.

:,:Mér finnst rigningin góð.  aaa:,:


